
BAMF uğurlarını genişləndirir
Beynəlxalq Avrasiya 0ətbuat )ondu Himayəçilik ùurasının yeni ildə 

keçirilən ilk iclasında qurumun ötənilki fəaliyyətinə yekun vurulub, növ-
bəti hədəÀərə nəzər salınıb.

BAMF sədri 8mud Mirzəyev ötən ilin 
yekun hesabatını şuranın diqqətinə çat-
dırıb. O, 2024-cü ilin əvvəlində qarşıya 
qoyulan hədəflər üzrə fəaliyyətlərin uğur-
la icra olunduğunu, təşkilatın regionda və 
beynəlxalq miqyasda həyata keçirdiyi mü-
hüm layihələrin nəticələrini və qazanılan 
uğurlu tərəfdaşlıqları qeyd edərək bildirib 
ki,  BAMF ötən müddətdə media və vətən-
daş cəmiyyətinin inkişafı, mina aksiyası, 
dayanıqlı inkişaf məqsədləri və sosial is-
tiqamətlərdə həm yerli, həm də beynəlxalq 
səviyyədə mühüm fəaliyyətlər həyata ke-
çirmişdir. 

Hesabatda BAMF-ın 2024-cü il növ-
bədənkənar prezident seçkilərində müşahi-
dəçilik missiyası, ənənəvi olaraq çoxsaylı 
yerli və xarici jurnalistlərin, diplomatların 
Qarabağa səfərlərinin təşkili, qadın mina-
axtaran komandalarının uğurlu fəaliyyəti 
və nəticələri, onların fəaliyyətlərinin işıq-
landırılmasında Bakı Media Mərkəzi və 
digər media qurumları ilə olan əməkdaş-
lıqlar, Azərbaycanda keçirilən beynəlxalq 
konfranslarda, tədbirlərdə, o cümlədən, 

COP29-da iştirakçılıq, BMT-nin Cenevrə 
ofisində yan tədbirin təşkili əksini tapıb. 

“Sülhün kökləri” təşkilatının rəhbəri və 
qurucusu Heidi Kuhn, Banqladeş hökumə-
tinin rəhbəri professor Məhəmməd Yunus, 
BMT-nin QHT bölməsinin rəhbəri Vuk 
Çin Çanq kimi önəmli şəxslərin səfərləri,  
BAMF-ın İcma Mina Aksiyası komanda-
sının statistikası və digər əsas fəaliyyətlər,  
Tərtərdə qadın minaaxtaran komandaları 
üçün inşa edilən Peşə Tədris Mərkəzi barə-
də məlumat da təqdimatda yer alıb.

Himayəçilik Şurasının sədri Çingiz Ab-
dullayev icra olunan fəaliyyətləri və əldə 
olunan nəticələri yüksək qiymətləndirib, 
hesabatın zəngin olduğunu vurğulayıb.  
Şura üzvləri Əflatun Amaşov, Rəşad Məcid 
və Vaqif Bəhmənli də  BAMF-ın ötənilki 
fəaliyyətini təqdirəlayiq hesab ediblər.

İclasda BAMF-ın 202�-ci il üzrə fəa-
liyyət istiqamətlərinə uyğun qarşıya qoyu-
lacaq hədəflər və gələcək fəaliyyət planı 
müzakirə olunub. 

Azərbaycan–Türkiyə iqtisadi 
əməkdaşlığının prioritet 

istiqamətləri müzakirə edilib
İqtisadiyyat naziri  0ikayıl &abbarov Türkiyəyə səfəri çərçivəsində 

bu ölkənin ticarət naziri gmər Bolatla görüşüb. 

Tərəflər Azərbaycan-Türkiyə iqtisa-
di tərəfdaşlığının gücləndirilməsi, ticarət 
dövriyyəsinin artırılması, KOB və biznes 
vahidləri arasında əlaqələrin fəal dəstək-
lənməsi və investisiyaların təşviqi üzrə 
ortaq hədəflərə çatmaq üçün mövcud im-
kanları müzakirə ediblər. Türkiyə şirkətləri 
Azərbaycanın işğaldan azad olunmuş əra-
zilərindəki sənaye parklarında yaradılan 
əlverişli biznes mühitindən yararlanmağa 
dəvət olunub.

Mikayıl Cabbarov, həmçinin Türkiyəyə 

səfəri çərçivəsində bu ölkənin energetika 
və təbii sərvətlər naziri Alparslan Bayrak-
tarla da görüşüb. Görüşdə Azərbaycan və 
Türkiyə arasında iqtisadi əməkdaşlığın ge-
nişləndiyi və ölkələrimizin xüsusilə enerji 
sahəsində bir çox mühüm layihələr həyata 
keçirdiyi vurğulanıb. Enerji sahəsində iş-
birliyinin təkcə iki ölkənin iqtisadiyyatına 
deyil, regiona, xüsusilə də Avropanın enerji 
təhlükəsizliyinə töhfə verdiyi qeyd edilib. 
Ölkəmizdə “yaşıl” enerji sahəsində həyata 
keçirilən layihələr diqqətə çatdırılıb.

Ərdoğan üçtərəfli görüşün 
iştirakçılarını qəbul edib

Türkiyə Prezidenti Rəcəb Tayyib Ərdoğan yanvarın 29-da Azərbay-
can, Türkiyə və gzbəkistanın xarici işlər, ticarət və nəqliyyat nazirlərinin 
üçtərəÀi görüşünün iştirakçılarını qəbul edib.

Görüşdə Azərbaycan tərəfindən xarici 
işlər naziri Ceyhun Bayramov, iqtisadiyyat 
naziri Mikayıl Cabbarov, rəqəmsal inki-
şaf və nəqliyyat naziri Rəşad Nəbiyev və 
ölkəmizin Ankaradakı səfiri Rəşad Məm-
mədov, Özbəkistan tərəfindən xarici işlər 
naziri Baxtiyor Saidov, investisiya, sənaye 
və ticarət naziri Ləziz Kudratov və nəqliy-

yat naziri İlhom Maxkamov iştirak ediblər.
Türkiyə tərəfindən isə görüşə xarici iş-

lər naziri Hakan Fidan, ticarət naziri Ömər 
Bolat, nəqliyyat və infrastruktur naziri Ab-
dülkadir 8raloğlu və Prezidentin Xarici Si-
yasət və Təhlükəsizlik məsələləri üzrə baş 
müşaviri Akif Çağatay Kılıç qatılıb.

Gürcüstan parlament nümayəndə heyəti 
AŞPA-dakı fəaliyyətini dayandırıb

Avropa ùurası Parlament 
Assambleyasında (AùPA) Gür-
cüstan nümayəndə heyətinin 
səlahiyyətlərinin qeyd-şərtlərlə 
tanınması bizim üçün qəbule-
dilməzdir, çünki onlar ədalətsiz 
və əsassızdır.

Bu sözləri Gürcüstan parlamentin vit-
se-spikeri, AŞPA-dakı nümayəndə heyə-
tinin rəhbəri Tea Tsulukiani Strasburqda 
keçirdiyi brifinqdə bildirib.

Onun sözlərinə görə, bu qərar “Gürcü 
Arzusu-Demokratik Gürcüstan” Partiyası-
nın seçicilərinə və cəmiyyətin böyük əksə-
riyyətinə xəyanət etmək deməkdir.

Tsulukiani deyib ki, gürcü xalqının 
seçdiyi hakimiyyətə qarşı tam ədalətsiz və 
əsassız şantaj davam edir. Sübut və faktlara 
əhəmiyyət verilmir, müzakirələr qərəzli xa-

rakter daşıyır və ölkəmizin əhalisinə qarşı 
təhqiramiz münasibətilə seçilir. Gürcüstan 
parlament nümayəndə heyətinin Assamb-
leyada iştirakının heç bir mənası və əsası 
yoxdur.

“Bir çox insanlar, ilk növbədə bizim 
antidövlətçi müxalifət və qeyri-hökumət 
təşkilatlarının bir hissəsi Gürcüstanın yeni 
parlamentinin nümayəndə heyətinin sə-
lahiyyətlərinin tanınmasına qarşı müba-
rizə aparıblar. Bu plan əvvəlcə komitənin 
dinləmələrində, sonra isə plenar iclasda 
iflasa uğradı və burada 306 üzvdən ibarət 
Assambleyanın yalnız 43 üzvü Gürcüstan 
nümayəndə heyətinə etimadnaməsinin ve-
rilməməsi üçün səs verdi”, – deyə T.Tsulu-
kiani vurğulayıb.

O deyib: “Biz Gürcüstan parlamentinin 
Strasburq və Tbilisidəki nümayəndə heyə-
tinin üzvləri müzakirə etdik və “Gürcü Ar-
zusu” komandasının birgə qərarı ilə man-
datımızın təsdiq olunmasına baxmayaraq, 
işimizi bu gündən Parlament Assambleya-
sında dayandırdıq”.

Mətbuat Şurasının “qaynar xətt”inə 
müraciət daxil olmayıb

Dünən bələdiyyə seçkiləri ilə bağlı 0ətbu-
at ùurasının “qaynar xətt” reMimində fəaliyyət 
göstərən mobil və şəhər telefon nömrələrinə pro-
sesi işıqlandıran Murnalistlər tərəfindən heç bir 
şikayət daxil olmayıb.

Qeyd edək ki, Şuranın (012) 441 3� 96 şəhər, (0�0) 242 09 
91 və (0��) 789 8� 03 mobil nömrələri səsvermə başlayan andan 
bitənədək “qaynar xətt” rejimində işləyib. -urnalistlər qeyd edil-
miş nömrələrlə əlaqə saxlayaraq, prosesin işıqlandırılması zama-
nı mümkün anlaşılmazlıqlar və problemlər barədə məlumat verə 
bilərdilər.

Mərkəzi Seçki Komissiyası bələdiyyə 
seçkilərinin ilkin nəticələrini açıqlayıb

Yanvarın 29-da Azərbay-
canda mövcud olan 685 bələ-
diyyəyə seçkilər keçirilib. 685 
bələdiyyəyə 8071 üzv seçilməli 
idi və bu bələdiyyələr Azər-
baycanda mövcud olan 125 
dairənin 118-nin ərazisini əhatə 
edib. Gün ərzində seçicilərin 
fəallığı ilə bağlı ictimaiyyətə beş 
dəfə məlumat verilib. Yekunda 
1 milyon 874 min 810 nəfər 
səsvermədə iştirak edib ki, bu 
da ümumi seçicilərin 31,45 
faizini təşkil edir. hmumiyyətlə, 
bütün dairələrdə seçkilər nor-
mal keçib, gün ərzində 0ərkəzi 
Seçki .omissiyasına seçkilərin 
nəticəsinə təsir edə biləcək heç 
bir məlumat daxil olmayıb. 

Bu sözləri Mərkəzi Seçki Komissiyası-
nın sədri Məzahir Pənahov bələdiyyə seç-
kilərinin ilkin nəticələri ilə bağlı keçirdiyi 
mətbuat konfransında deyib.

hmumiyyətlə, Mərkəzi Seçki Komissi-
yasına və “qaynar xətt”ə heç bir şikayətin 
daxil olmadığını vurğulayan M.Pənahov 
bütün məntəqələrin vaxtında – saat 08:00-
da açıldığını və 19:00-da bağlandığını 

bildirib. Qeyd edib ki, məntəqələrdə olan 
seçicilərin hamısı azad, sərbəst şəkildə səs 
verdikdən sonra artıq seçkilərə yekun vuru-
lub və məntəqə seçki komissiyasının pro-
tokolları Seçki Məcəlləsinin tələbinə uyğun 
olaraq müşayiətlə dairə seçki komissiya-
sına çatdırılıb. Sonra isə həmin nəticələr 
Mərkəzi Seçki Komissiyasının internet sə-

hifəsində yerləşdirilib. 
Diqqətə çatdırılıb ki, bələdiyyə seçkilə-

ri keçirilən 118 dairə seçki komissiyasının 
hamısından, həmçinin 4872 seçki məntəqə-
sindən, yəni, ümumi məntəqələrin 83,34 
faizindən məlumatlar artıq MSK-nın inter-
net səhifəsində yerləşdirilib. hmumilikdə 
660 bələdiyyədən məlumatlar daxil olub. 
Lider namizədlərin sayı isə 7791 nəfərdir. 
hmumilikdə bu vaxtadək tam formalaşmış 
bələdiyyələrin sayı 413-dür. Bu da ümumi 
bələdiyyələrin 60,29 faizini təşkil edir. Bu, 
çox yüksək göstəricidir. 

Məzahir Pənahov əlavə edib ki, aşağı 
seçki komissiyaları öz vəzifələrinin öhdələ-
rindən qısa müddətdə çox yüksək səviyyə-
də gəliblər. Qalan cüzi məlumatlar daxil 

olduqca MSK-nın internet səhifəsində yer-
ləşdiriləcək.

“Dairə seçki komissiyalarının protokol-
ları yanvarın 30-dan etibarən MSK-ya daxil 
olmağa başlayacaq. Bundan sonra biz ilkin 
protokol məlumatları əsasında ictimaiyyəti 
nəticələrlə tanış edəcəyik”, – deyə Məzahir 
Pənahov vurğulayıb.

Ən yüksək seçici fəallığı qeydə alınan  
seçki dairəsi məlum olub

0əlum olduğu kimi, 
yanvarın 29-da saat 19�00-da 
Azərbaycandakı bütün seç-
ki məntəqələrində bələdiyyə 
seçkiləri ilə əlaqədar səsvermə 
başa çatıb.

Son statistik məlumatlara əsasən, bələ-
diyyə seçkilərində ən yüksək seçici fəallığı 
�9 saylı Quba seçki dairəsində müşahidə 
olunub. Bu seçki dairəsində 49 min 79� 
seçicidən 19 min 172 nəfəri (38,�0 faiz) 
səsvermədə iştirak edib.

